
Ad bʋg-bʋg ka zĩndid bũmb pʋgẽ rẽndame t'a nags-a,
b ka kongd-a bũmb pʋgẽ me rẽndame t'a zang-a

Yii a ʿAaɩša nengẽ -Wẽnd yarde be a yĩnga- sẽn yaa Nabiyaamã pagã (Wẽnd pʋʋsg la A
tɩlgr be a yĩnga), tɩ yii Wẽnd Tẽn-tʋʋm nengẽ, (Wẽnd pʋʋsg la A tɩlgr be a yĩnga)

yeelame: «Ad bʋg-bʋg ka zĩndid bũmb pʋgẽ rẽndame t'a nags-a, b ka kongd-a bũmb
pʋgẽ me rẽndame t'a zang-a».

[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg la A tɩlgr be a yĩnga) vẽnegdame n wilgdẽ, tɩ ad yol-yolã la bʋg-
bʋgã la maag-m-mengã, gomd pʋgẽ la tʋʋmẽ, a paasda yεlã rasãndlem la pidbu la neerem,
rẽ n leb n pẽ n yɩɩd ne a soabã na paam a tʋlsmã. La yol-yolã kongre, a zangda yεlã, n
wẽngd-ba, n gɩdgd a soabã t'a ka tõe n paam a tʋlsmã ye, a sã n na n paam-a me yɩta ne
musaka.

